
pea ka whaia atu ma roto mai o te korero paki. No
kona hekorero taki noa ake tenei i 6 tatou whakaaro
kia pai ai te whai atu i te ahua o te titiro a te Maori
ki tenei mea, kite korero paki. Otira, he nui nga
korero paki. I roto i nga whakamarama a nga Pakeha
i nga korero paki a nga Maori, tera ka tuhia i raro i
te upoko hemyth. Tera peahe tikaetahi o erakorero,
engari, ko te nuinga o nga korero paki a te Maori,
tuatahi, ko tona ahuatanga he korero ngahau. Hei
whakangahau i te tangata, hei whakakatakata i te
tangata, hei whakakotahi i te tangata, hei whakatau
i te tangata, a, ka mutu, hei whakaataata i te
whakawhanaungatangakei waenganui i a ratau. He
nui hoki nga korero paki i hua mai i roto i era noho
tahitanga a nga whanau ake, a, na roto mai i era
momo noho tahitanga ka hua ake nei te ahua o enei
momokorero hei whakapiripiri, hei whakatatatata i
a ratauki aratau ano, a, ka mutuhei whakaataata mai
i te wairua o roto o taua whanau ra, i te wairua
ngahau, i te wairua hoki e kotahi ai tenei mea te
tangata i roto i era ahuatanga. No kona, he kaupapa
ngahau te mahi a te korero paki.

Tuatoru, ko etahi o nga paki he ahua roa e korero
ana, engari he ngako kei roto. He ngako, ara, he
matu, he korero kei roto e kite ai koe i tona
maramatanga, i tona tohutohu mai ki a koe, i tetahi
whakatoi ranei, engari, me ki ake he wero tera
ahuatanga, he werokei roto. I kona ano i roto i nga
pakika rongo koe i nga reo ake o nga iwi, o nga hapu
tonu ewhakapuakina ana i roto i tera mea, i te korero
paki. Na, ahakoa kua ngaro haere tenei ahuatanga i
roto i te iwi Maori na te mea kaore i te noho pera i
nga ra o mua e noho topu a-whanau ana, a, e noho
whanui ana ratau i te wahi kotahi e ahei ai ratau ki
te whakapuaki, kite whakaputaputa i enei korero.
Hei etahi wa tonu i roto i enei ra o enei tau e iwa
tekau e whakatata atu tatau kite tau rua mano, kei
konei tonu e ora ana etahi tangata korero paki
whakangahau i te tangata, ka mutu e korerohia ana
i roto i te reo Maori. No kona ko tetahi o nga
ahuatanga nui ki a au o roto o tera mea, o te korero
pakiko tona reo mete momo reo e whakamahia ana
hei whakakatakata, hei whakahoi i nga taringa, hei
whakaareare hoki i nga taringa o te tangata kia
whakarongo ai ia, a, ka mutukia whakamatakina ai
ia kite tikanga o roto i nga korero ra.

Kua korero atu au i teahua o tenei mea o te whakatau
a terakorero. He nui nga korero paki e putamai ana
i nga wae noho tahi ana nga tangata tera pea kei roto
i te mara kai, kei roto i te ngahere, kei te warnriwai,
kei te tapahi mlti, kei te mahikai i runga o te marae,
kei roto ranei i te wharenui e noho ana. Hei etahi wa
ka whakapuakina e te tangata i muri i ana korero
tapu tetahi whakatauki, tetahi korero paki ranei
mana hei whakatau i te iwi, i te hunga e noho ana i
reira hei whakararata, hei unu mai i te tapu o ana
korero kia takoto noa ano ai i roto i te ahuatanga
mama o te huihuinga tangata.

Me ki penei ake ano au he wa ano mo te korero paki,
he wa ano kia kaua koe ekorero paki, he wa ano mo
tetahi momo korero paki, he wa ano e kore ai koe e
korero i taua korero ra. Na te ahua o te huihuinga
tangata nga momo tangata kei reira, ma te tangata e
korero ana i aua korero ra e mohio ko tehea te wa
tika, ko tehea te wa e he ana. Nokona na te ahua tonu
o nga korero paki nei, ka kite ake tatauko ehea nga
korero e tika ana, ko ehea nga korero e kore ana e
tika. Hei tauira ake:

Tera e noho ana te tokorua nei, ko Tame raua ko
Hori. Ko ta raua mahi he whakapahuhu kanga.
Mehemea koutou, nga mea tamariki kaore i te
mohio he aha te pahuhu kanga, kite haerekoutou ki
nga toa kei reira etahi mihini. Ko te mahi a nga
mihini nei, ka kuhuna atu nga kanga ki roto i nga
mihini kua whakapahuhutia mai e te mihini, engari,
i roto i te noho a te Maori i nga ra o mua ka
whiuwhiua atu nga kanga nei ki roto i nga ngarehu.
Na, ka tatari koe kia mahana, kia wera haere te
kanga ra i te ngarehukua pahu mai. Kakite tonukoe
e pahu mai ana i roto i te ngarehu, a, kua rere atu koe
me to rakau kite tikape maiki waho,a, kua kai koe
i to kanga.

Na, e noho tahi ana a Tame raua ko Hori, ka whiua
atu e Tame wana kanga ki roto, ka whiua atu e Hori
wana kanga ki roto. Ka pahu mai tetahi o nga kanga
ka ki ake a Tame, “Naku tera.”


